
Këto përfundime janë shqetësuese nga disa 
aspekte. Në njërën anë, ne si vend në 
vazhdimësi e theksojmë nivelin tonë të lartë të 
përputhshmërisë me legjislacionin e BE-së. Ky 
stagnim i përgjithshëm i kombinuar me 
mungesën e progresit në kapitullin 23: 
gjyqësori dhe të drejtat themelore, minon 
argumentin të cilin e përdorin mbështetësit e 
integrimit tonë në BE. Nga ana tjetër, plani i 
shumëpritur i rritjes, i publikuar nga Komisioni 
këtë vit, kushtëzon drejtpërsëdrejti progresin 
në reforma deri në disponueshmërinë e 
mbështetjes nga BE-ja, prandaj konstatimet e 
raportit të këtij viti duhet të merren veçanërisht 
seriozisht.

ОЧЕКУВАНО, 

Elementet kyçe të paketës së zgjerimit të këtij 
viti janë rekomandimet e kushtëzuara për 
fillimin e negociatave me Ukrainën, Moldavinë 
dhe Bosnja-Hercegovina, statusin e kandidatit 
për Gjeorgjinë, si dhe plani i rrritjes i shpallur 
nga Komisioni.

Analiza e vlerësimeve të Komisionit për 
Maqedoninë e Veriut 1 çon në dy konkluzione:

• Krahasuar me vitin paraprak, vlerësimi 
për gatishmërinë për të marrë përsipër 
detyrimet e anëtarësimit është më i lartë 
vetëm në një kapitull. Kjo është e pritshme 
duke marrë parasysh qasjen e Komisionit 
në dekadën e fundit, për të cilën kemi 
shkruar në analizën e vitit të kaluar.2 

• Vlerësimet për progresin janë më të 
dobëta se ato të vitit të kaluar, kështu 
që në vend të «progres i caktuar», 
vlerësimi që dominon është pa progres 
ose progres «i kufizuar». Ajo që duhet të 
na shqetësojë më shumë janë vlerësimet 
në gjyqësor dhe në luftën kundër 
korrupsionit si fusha kyçe nga të cilat 
varet ecuria e përgjithshme e negociatave 
si pjesë e klasterit “Themeli”.3

1 Vlerësimi i gatishmërisë e pasqyron gatishmërinë 
aktuale për sa i përket të drejtave dhe detyrimeve 
të përgjithshme që duhet të ndërmerren me 
anëtarësimin në BE, ndërsa vlerësimi i progresit 
është në raport me vitin e kaluar.

2 Kapitulli 17: Politika ekonomike dhe monetare 
3 Shqyrtim i vlerësimeve sasiore për gatishmëri dhe 

progres është dhënë në shtojcë.

SIÇ PRITEJ, VËMENDJA 
MË E MADHE NË 
RAPORT I KUSHTOHET 
KLASTERIT 1: THEMELET

Në vlerësimin e kritereve politike, Komisioni i 
referohet polarizimit të situatës politike, që 
ndikoi në funksionimin e mirëfilltë të 
institucioneve demokratike. Polarizimi politik në 
Kuvend theksohet më tej në kontekst të zvarritjes 
së miratimit të ligjeve të rëndësishme reformuese 
dhe detyrimeve të tjera të rëndësishme, duke 
përfshirë edhe emërime të rëndësishme. Këto 
vlerësime janë jashtëzakonisht domethënëse për 
sa i përket masave që institucionet shtetërore 
do të planifikojnë në udhërrëfyesit përkatës për 
këto zona. Në këtë pjesë, Komisioni i referohet 
aktiviteteve në lidhje me ndryshimet kushtetuese 
nga aspekti formal.

Sa i përket zgjedhjeve vërehet se korniza 
ligjore për organizimin e zgjedhjeve 
demokratike është adekuate. Ndryshe nga 
viti i kaluar, kur u vu re progres i kufizua në 
përmbushjen e rekomandimeve të 
mbetura të ODIHR dhe Komisionit të Venecias, 
në këtë raport KE thekson se nuk ka progre 
në përmbushjen e tyre.

Ndërsa KE-ja tashmë e njeh angazhimin 
deklarativ të Qeverisë drejt agjendës evropi-
ane, ajo gjithashtu thekson se qeveria duhet ta 
intensifikojë punën e saj për të nxitur reformat 
për anëtarësim në BE. Gjithashtu, Qeveria duhet 
të përpiqet dhe të angazhohet më shumë që të 
normalizojë angazhimin e shoqërisë civile në 
fushat prioritare, si dhe në aktivitetet konsulta-
tive, ndërsa Këshilli për Bashkëpunim ndërmjet 
Qeverisë dhe Shoqërisë Civile duhet të vazhdo-
jë me aktivitetet.

Për sa i përket reformës së administratës 
publike, vlerësimi në këtë raport mbetet i një-
jtë me atë të fundit, pra KE vlerëson se vendi 
është mesatarisht i përgatitur ndërsa progres i 
kufizuar është konstatuar vetëm për shkak të mi-
ratimit të strategjisë së re të reformës së admin-
istratës publike dhe planit të veprimit shoqërues 
në korrik 2023. KE vëren “mbështetje të pam-
jaftueshme politike, udhëheqje dhe mbikëqyrje 
të zbatimit të reformave”. Shteti seriozisht ka 
mbetur prapa në dixhitalizimin e shërbimeve, 
numri i të cilave konsiderohet “simbolik”.

KLASTERIT 1: THEMELET

Në raportet e KE-së për vitin 2019 dhe 2020 
në Kapitullin 23: Gjyqësori dhe të drejtat 
themelore ishte vërejtur progres i mirë, në vitin 
2021 dhe 2022 është zëvendësuar me  progres 
të caktuar, нndërsa në raportin e fundit të vitit 
2023 KE vlerëson se nuk ka progres. Niveli 
i përputhshmërisë mbetet i pandryshuar nga 
viti 2019, pra edhe në këtë raport Republika e 
Maqedonisë së Veriut ka një nivel të caktuar/
mesatarisht të avancuar të përgatitjes. Në këtë 
kapitull, janë shqetësuese vlerësimet për të 
tre fushat. Për sa i përket gjyqësorit, raporti u 
përqendrua në Këshillin Gjyqësor. Jepet vlerë-
sim negativ rreth ngecjes lidhur me miratimin 
e Strategjisë së Reformës në Sektorin e gjy-
qësisë dhe rreth zbatimin e plotë të strategjisë 
ekzistuese. Shqetësim shtesë potencohet edhe 
për mosgatishmërinë e masave për të adre-
suar ndikimin e pensioneve të planifikuara të 
gjyqtarëve dhe prokurorëve publik dhe mosz-
batimin e strategjive të burimeve njerëzore për 
gjyqësorin dhe shërbimet e prokurorisë. Vlerë-
sim i rrallë pozitiv është dhënë për kontributin e 
Gjykatës Supreme dhe katër Gjykatave të Apelit 
në konsistencën e vendimeve dhe në harmo-
nizimin e praktikave gjyqësore. Në fushën e 
korrupsionit është vënë re se nuk ka progres 
dhe potencohet  shqetësim serioz nga pasojat e 
ndryshimeve të Kodit Penal.

Për sa i përket të drejtave themelore, ashtu si 
disa vite me radhë, vlerësimi i situatës në burg-
je, stacionet policore, institucionet e për kujdes 
social dhe institucionet psikiatrike potencohet 
me shqetësim të veçantë. Komisioni para-
lajmëron se këto gjendje, sipas jurisprudencës 
së Gjykatës Evropiane për të Drejtat e Njeriut, 
mund të konsiderohen si shkelje e Konventës 
Evropiane për të Drejtat e Njeriut për ndalim-
in e torturës. Prezantohet një rekomandim i ri 
sistemor, i cili thekson se shteti duhet të zhvillojë 
një sistem gjithëpërfshirës për monitorim dhe 
mbledhje të dhënave me qëllim që të vlerëso-
het niveli i zbatimit të legjislacionit, politikave 
dhe strategjive për të drejtat e njeriut, si dhe 
për shfrytëzimin e plotë të përfitimeve nga 
statusi i vëzhguesit në Agjencinë për të Drejtat 
Themelore

Në Kapitullin 24: Drejtësia, Liria dhe Siguria në 
pesë raportet e fundit nënvizohet ritmi i njëjtë 
i progresit. Shteti është mesatarisht i gatshëm 
për ta zbatuar legjislacionin e BE-së teksa është 
bërë progres i caktuar në përmbushjen e reko-
mandimeve të vitit të kaluar, kryesisht për shkak 
të avancimit të bashkëpunimit në luftën kundër 
terrorizmit dhe parandalimin dhe luftën kundër 
ekstremizmit të dhunshëm.

KLASTERIT 1: THEMELET

Sa i përket kapitullit të kritereve ekonomike, Re-
publika e Maqedonisë së Veriut ka bërë progres 
të caktuar. Për sa i përket nivelit të gatishmërisë, 
është arritur nivel i mirë gatishmërie në suaza 
të “ekonomi tregu funksionale” dhe një nivel i 
moderuar gatishmërie për sa i përket kapac-
itetit të ekonomisë për të përballuar presionin e 
konkurrencës dhe forcave të tregut të Unionit.

Në Kapitullin 5: Prokurimet Publike, si në 
raportin e vitit të kaluar, KE e vlerëson vendin 
si mesatarisht të përgatitur, duke vënë re se 
progres të kufizuar. KE shpreh shqetësimin për 
marrëveshjen me “Bechtel dhe Enka”, ku pro-
cedura sipas Ligjit për Prokurim Publik nuk është 
marrë parasysh, duke vlerësuar se bien ndesh 
me pjesë të tjera të “kornizave ligjore” dhe me 
detyrimet ndërkombëtare.

Në Kapitullin 18: Statistika, edhe këtë vit KE 
e vlerëson vendin si të përgatitur mesatarisht. 
Ashtu si vitin e kaluar, progres i mirë nënvizohet 
për shkak të publikimit të të dhënave të 
regjistrimit të popullsisë në dhjetor 2022. 
Megjithatë, Komisioni ka vite që thekson 
nevojën që të sigurohen burime njerëzore dhe 
financiare për Entin Shtetëror të Statistikave.

Në Kapitullin 32: Kontrolli financiar, vendi 
mbetet mesatarisht i gatshëm për anëtarësim, 
por ka një përmirësim lidhur me progres e deri-
tanishëm, nga i kufizuar në raportin e fundit në 
progres të caktuar këtë vit. Kjo është për shkak 
të krijimit të një Rrjeti të Shërbimit të Koordinimit 
Kundër Mashtrimit, miratimit të Ligjit për Bux-
hetin Organik dhe Ligjit për Inspektim, si dhe 
nënshkrimit të Memorandumit për Mirëkuptim 
ndërmjet Kuvendit dhe Entit Shtetëror të Re-
vizionit për të përforcuar ndjekjen e raporteve 
individuale të revizionit. 

НЕМА ПРОМЕНИ 

KLASTERIT 1: THEMELET

NUK KA NDRYSHIME NË 
ASPEKTIN E REZULTATEVE TË 
NIVELIT TË GATISHMËRISË NË 
NËNTË KAPITUJT NË 
KLASTERIN 2.  
TREGU I BRENDSHËM

Tregu i brendshëm. Miratimi i më tepër ligjeve dhe 
akteve nënligjore në disa fusha kontribuon në një 
progres të caktuar për kapitullin e Shërbimeve 
Financiare dy vite radhazi. Progres pozitiv vëre-
het në kapitullin e Lëvizjes së Lirë të Mallrave, ku 
vërehet progres, ndryshe nga vitet e mëparshme, 
dhe pritet të miratohet një plan i ri veprimi për të 
eliminuar barrierat jo tarifore në tregti në përputh-
je me Traktatin për Funksionimin e BE-së. 

Në Kapitullin 4: Lëvizja e lirë e kapitalit, vihet re 
se vendi ka progres të mirëfilltë në përafrimin 
e legjislacionit me atë (acquis) të BE-së, me 
miratimin e ligjit të ri për luftën kundër larjes 
së parave dhe financimit të terrorizmit dhe 
zbatimin e ligjit për sistemet dhe shërbimet e 

pagesave. 

Vetëm Kapitulli 2: Lëvizja e lirë e punëtorëve 
mbetet në një fazë të hershme gatishmërie, ku 
pritet liberalizimi i qasjes në tregun e punës, 
duke përfshirë edhe qytetarët e BE-së. Seriozisht 
duhet të na shqetësojë mungesa e progresit në 
Kapitullin 8: Politika e Konkurrencës që nga viti 
2015. Nuk janë adresuar akoma rekomandimet 
për forcimin e kapaciteteve administrative dhe 
financiare të Agjencisë për mbrojtjen e konkur-
rencës dhe rritjen e transparencës në dhënien e 
ndihmës shtetërore.

Progresi në kapitujt që ndikojnë drejtpërdrejt në 
përfitimet nga Plani i Rritjes për Ballkanin Perën-
dimor është thelbësor nëse duam të arrijmë një 
integrim të ngushtë me tregun e vetëm të BE-së. 
Vlerësimet e gatishmërisë dhe progresit në këtë 
klaster janë të lidhura me detyrimet e anëtarë-
simit në tregun e përbashkët të BE-së, por edhe 
në tregun e përbashkët rajonal, të cilit KE i 
kushton vëmendje të veçantë.

7

pagesave.

NË SHUMICËN E FUSHAVE TË 
MBULUARA NGA KLASTERI 3: 
KONKURRENCA DHE RRITJA 
GJITHËPËRFSHIRËSE, 
REPUBLIKA E MAQEDONISË 
SË VERIUT ËSHTË E PËRGATITUR 
MESATARISHT
 

Д=Vendi ndodhet mes një niveli të moderuar dhe 
të mirë përgatitjeje në fushën e politikës ekonomike 
dhe monetare, ndërkohë që ka një nivel të mirë 
përgatitjeje në fushën e shkencës dhe hulumtimit 
dhe në bashkimin doganor. Është bërë një progres 
i caktuar në fushat e taksave, politikës ekonomike 
dhe monetare, politikës së sipërmarrjeve dhe 
industrisë, politikës shkencore dhe hulumtuese, si 
dhe politikës sociale dhe punësimit. 

Kapitulli 17: Politika Ekonomike dhe Monetare 
është pika e ndritshme e këtij raporti në të ci-
lin Komisioni konstaton një rritje të nivelit të 
gatishmërisë. Nga ana tjetër, nevojiten më shumë 
përpjekje në fushat ku është bërë përparim i 
kufizuar, si shoqëria e informacionit dhe media, 
bashkimi doganor dhe arsimi e kultura. Për herë të 
parë që nga viti 2019, vërejmë progres të kufizuar 
në kapitullin e Bashkimit Doganor. Komisioni vë 
në dukje vonesat në ecurinë e zbatimit të Sistemit 
të ri të Kompjuterizuar të Transitit dhe nevojën 
e implementimit të plotë të sistemeve të IT-së, si 
dhe nuk ka vërejtje për kapacitetet administrative 
dhe operative, lidhur me zbatimin e standardeve 
të integritetit profesional dhe anti-korrupsionit të 
Bashkimit Doganor.

NË KLASTERIN 4: AGJENDA E 
GJELBËR DHE LIDHSHMËRIA E 
QËNDRUESHME NUK KA 
NDRYSHIME KYÇE KRAHASUAR 
ME VITIN E KALUAR. NË 
SHUMICËN E KAPITUJVE NË 
VITET E FUNDIT VLERËSIMET 
OSE JANË PËRSËRITUR OSE 
JANË ULUR.  

Kapitulli 15: Energjia përcakton progres 
të caktuar në lidhje me masat e marra për 
ndërlidhësin rajonal të gazit dhe burimet rin-
ovuese të energjisë. Për sa i përket gatishmërisë, 
kapitulli 21: Rrjetet trans-evropiane është i vetmi 
me një nivel të mirë përgatitjeje, por raporti 
vëren se ka vonesa në ndërtimin e rrjetit rrugor 
dhe hekurudhor dhe miratimin e një plani për 
mirëmbajtjen e këtyre rrjeteve. 

Kapitulli 27: Mjedisi jetësor shënon progres më 
të dobët se vitin e kaluar. Në të, vërehet zbatim 
i dobët dhe kapacitete të pamjaftueshme ad-
ministrative në të gjithë sektorët, teksa theksohet 
nevoja për reforma strukturore. 

Dy kapitujt e mbetur, 14: Politika e Transportit 
dhe 15: Energjia, kanë një nivel të moderuar 
gatishmërie. Në lidhje me të parën, vjen në pah 
mungesa e vullnetit për reforma në transportin 
hekurudhor. Për këtë të fundit theksohet nevoja 
për uljen e varësisë nga gazi dhe qymyri, si 
dhe përditësimi dhe zbatimi i Planit Kombëtar të 
Energjetikës dhe Klimës.

8

PËR SA I PËRKET GATISHMËRISË, 
NË KLASTERIN 5: BURIMET, 
BUJQËSIA DHE KOHEZIONI, 
VLERËSIMET JANË TË  NJËJTA SI 
TË VITIT TË KALUAR. 

Në tre nga pesë kapitujt e Klasterit 5 mbi 
burimet, bujqësinë dhe kohezionin, ka për-
gatitje të moderuar. Niveli më i lartë i për-
gatitjes tradicionalisht gjendet në Kapitullin 12: 
Politikat e Sigurisë Ushqimore, Veterinarisë 
dhe Fitosanitare, ndërsa më e ulëta është 
në Kapitullin 33: Dispozitat financiare dhe 
buxhetore. Në kapitullin 12, për këtë vit thuhet 
se rekomandimet e vitit të kaluar nuk janë zbat-
uar dhe mbeten të vlefshme.

Ruajtja e nivelit të progresit të caktuar në 
Kapitullin 11: Bujqësia dhe Zhvillimi Rural, është 
për shkak të përgatitjes së Planit të Veprimit të 
Strategjisë Kombëtare për Bujqësi dhe Zhvil-
lim Rural (2021-2027), duke përfshirë masat 
mbështetëse buxhetore nga Programi Kombëtar 
i Zhvillimit për Bujqësinë ( 2023- 2027). Ka 
njëfarë rritje të nivelit të progresit vetëm në 
Kapitullin 13: Peshkimi dhe akuakultura, për 
shkak të harmonizimit të standardeve të shitjes, 
masave strukturore dhe ndihmës shtetërore me 
legjislacionin e BE-së, por ku pritet miratimi i 
strategjisë kombëtare shumëvjeçare dhe rritja e 
buxhetit për zhvillimin e akuakulturës, por edhe 
nevoja për përmirësimin e kapaciteteve adminis-

trative për inspektime dhe kontrolle. 

Në Kapitullin 22: Politika Rajonale dhe 
Koordinimi i Instrumenteve Strukturore, nuk ka 
progres, dhe shqetësimet kryesore mbeten në 
kapacitetin e pamjaftueshëm administrativ të 
institucioneve kyçe që menaxhojnë me fondet e 
BE-së, d.m.th mungesa e një politike kombëtare 
të mbajtjes së stafit, mangësitë në menaxhimin e 
burimeve njerëzore dhe qarkullimi jashtëzakon-
isht i lartë i stafit në strukturat e IPA-s. 

Kapitulli 33: Dispozitat Financiare dhe 
Buxhetore është vlerësuar në një fazë të 
hershme të gatishmërisë dhe me progres të ku-
fizuar, njësoj si vitin e kaluar.

9

trative për inspektime dhe kontrolle. 

KLASTERI 6: MARRËDHËNIE TË 
JASHTME KISHTE NJË RËNDËSI 
TË VEÇANTË VITIN E KALUAR 
PËRMES KAPITULLIT 31: POLITIKA 
E JASHTME, E SIGURISË DHE 
E MBROJTJES SË BE-SË, NË TË 
CILIN NË VITIN 2022 NE SI VEND 
SHËNUAM NJË PËRMIRËSIM 
TË GATISHMËRISË DUKE U 
PËRAFRUAR PLOTËSISHT ME 
QËNDRIMET E BE-SË

Ky kapitull është edhe këtë vit një nga tre të 
vlerësuarat me progres të mirë, së bashku me 
kapitujt e lartpërmendur në fushën e statistikës 
dhe lëvizjes së lirë të kapitalit. Ruajtja e këtij 
vlerësimi dhe progresi është jashtëzakonisht 
domethënëse në kontekstin e dimensionit gjeop-
olitik të zgjerimit. 

Në Kapitullin 30: Marrëdhëniet e Jashtme, 
është arritur progres i caktuar dhe gatishmëri e 
moderuar, por tash më një kohë të gjatë është 
vërejtur mungesë e një kornize politike për zh-
villim dhe ndihmë humanitare.

10

GRUPI SFERA/KAPITULLI GATISHMËRI PËRPARIM

2015 2016 2018 2019 2020 2021 2022 2023 2021-2022 2022-2023

1. THEMELET FUNKSIONIMI I INSTITUCIONEVE DEMOKRATIKE DHE 
REFORMAT NË ADMINISTRATËN PUBLIKE / / / / / / / /

• REFORMA NË ADMINSITRATËN PUBLIKE 3 3 3 3 3 3 3 3 1 1
23. GJYQËSORI DHE TË DREJTAT THEMELORE 2 2 2 2.5 2.5 2.5 2.5 2,5 2 0
• FUNKSIONIMI I GJYQËSORIT

• LUFTA KUNDËR KORRUPSIONIT

• LIRIA E SHPREHJES

2 2 2 2.5 2.5 2.5 2.5 2,5 2 0
2 2 2 2 2.5 2.5 2.5 2,5 2 0
2 2 2 2.5 2.5 2.5 2.5 2,5 1 1

24. DREJTËSIA, LIRIA DHE SIGURIA 3 3 3 3 3 3 3 3 2 2
• LUFTA KUNDËR KRIMIT TË ORGANIZUAR

• LUFTA KUNDËR KRIMIT TË ORGANIZUAR
• AFTËSIA PËR TË PËRBALLUAR PRESIONIN KONKURRUES DHE FORCAT E TREGUT NË 

BE

2 2 2 2 2 2 2 2 2 2
4 4 4 4 4 4 4 4 2 2
3 3 3 3 3 3 3 3 2 2

5. PROKURIME PUBLIKE 3 3 3 3 3 3 3 3 1 1
18. STATISTIKË 3 3 3 3 3 3 3 3 3 3
32. KONTROLLI FINANSIAR 3 3 3 3 3 3 3 3 1 2

2. TREGU I 
MBRENDSHËM

1. QARKULLIMI I LIRË I MALLËRAVE 3 3 3 3 3 3 3 3 0 1
2. LËVIZJA E LIRË E PUNËTORËVE 1 1 1 1 1 1 1 1 0 0
3. E DREJTA E THEMELIMIT DHE LIRIA E SIGURIMIT TË SHËRBIMEVE 3 3 3 3 3 3 3 3 1 1
4. LËVIZJA E LIRË E KAPITALIT 3 3 3 3 3 3 3 3 3 3
6. E DREJTA E SHOQËRIVE TREGTARE 4 4 4 4 4 4 4 4 2 0
7. E DREJTA E PRONËS INTELEKTUALE 3 3 3 3 3 3 3 3 0 0
8. POLITIKA E KONKURRENCËS 3 3 3 3 3 3 3 3 0 0
9. SHËRBIMET FINANSIARE 3 3 3 3 3 3 3 3 2 2
28. MBROJTJA E KONSUMATORËVE DHE MBROJTJA SHËNDETËSORE 3 3 3 3 3 3 3 3 1 2

3. 
KONKURRUESHMËRIA 
DHE RRITJA 
GJITHËPËRFSHIRËSE

10. SHOQËRIA INFORMATIKE DHE MEDIAT 4 4 3 3 3 3 3 3 1 1
16. TATIMET 3 3 3 3 3 3 3 3 2 2
17. POLITIKA EKONOMIKE DHE MONETARE 3 3 3 3 3 3 3 3,5 3 2
19. POLITIKA SOCIALE DHE PUNËSIMI 3 3 3 3 3 3 3 3 2 2
20. NDËRMARRJET DHE POLITIKA INDUSTRIALE 3 3 3 3 3 3 3 3 2 2
25. SHKENCA DHE HULUMTIMI 4 4 4 4 4 4 4 4 2 2
26. ARSIMI DHE KULTURA 3 3 3 3 3 3 3 3 1 1
29. BASHKIMI DOGANOR 4 4 4 4 4 4 4 4 2 1

4. AGJENDA E 
GJELBËR DHE 
QËNDRUESHMËRIA

14. POLITIKAT E KOMUNIKACIONIT 3 3 3 3 3 3 3 3 1 1
15. ENERGJIA 3 3 3 3 3 3 3 3 1 2
21. RRJETET TRANS-EUROPIANE 4 4 4 4 4 4 4 4 1 1
27. MJEDISI JETËSOR 3 2 2 2 2 2 2 2 2 1

5. BURIMET, 
BUJQËSIA DHE 
KOHEZIONI

11. BUJQËSIA DHE ZHVILLIMI RURAL 3 3 3 3 3 3 3 3 2 2
12. SIGURIA E USHQIMIT, POLITIKA VETERINARE DHE FITOSANITARE 2 2 4 4 4 4 4 4 2 2
13. PESHKIMI 3 3 3 3 3 3 3 3 1 2
22. POLITIKA RAJONALE DHE KOORDINIMI I INSTRUMENTEVE STRUKTURORE 3 3 3 3 3 3 3 3 0 0
33. DISPOZITAT FINANCIARE DHE BUXHETORE 1 1 1 1 1 1 1 1 1 1

6. MARRËDHËNIET 
E JASHTME

30. MARRËDHËNIET E JASHTME 3 3 3 3 3 3 3 3 1 2
31. POLITIKA E JASHTME, SIGURISË DHE MBROJTJES 3 3 3 3 3 3 4 4 4 3

ANEKS 1: NIVELI I KONSOLIDIMIT DHE PËRPARIMIT4

4   Janë treguar sferat dhe zonat për të cilat Raporti siguron nota uniforme që mund të përcaktohen.

Rishikimi i notave për gatishmëri: 
Assessment Numerical value/Vlera numerike Nota

At an еarly stage 1 NË FAZË TË HERSHME 

Some level of preparation 2 MESATARISHT I GATSHËM

Moderately prepared 3 MESATARISHT I GATSHËM

Good level of preparation 4 NIVEL I MIRË I GATISHMËRISË

Well advanced 5 GATISHMËRI SOLIDE

Vlerësim i notave për përparim: 
Assessment Numerical value/Vlera numerike Nota

Backsliding (-4)-(-1) KTHIM MBRAPA

No progress 0 NUK KA PËRPARIM

Limited progress 1 PËRPARIM I LIMITUAR

Some progress 2 NIVEL I CAKTUAR I PËRPARIMIT

Good progress 3 PËRPARIM I MIRË

Very good progress 4 PËRPARIM SHUMË I MIRË

